
Kommunini politikkimi nunalu tamakkerlugu politikkimi angutit arnallu 

naligiinnerusumik sinniisoqalernissaat siumut isigaluni qanoq 

qulakkeerniarsinnaaneripput pillugu apeqquteqaat aallaavigalugu oqallittoqarnissaanik 

siunnersuut. 

(Inatsisartunut ilaasortaq Naaja H. Nathanielsen, Inuit Ataqatigiit) 

 

Demokraatini uani oqallinnermi eqqumiilliulaarpugut. Isumaqarpugut qinersisartut 

aalajangertariaqaraat, kikkut qinikkatut sulissanersut.  Assersuutigalugu qinersisartut 

aalajangertarpaat folketingimut ilaasortat qinikkat tamarmik arnaassasut. Allatut oqaatigalugu 

nunarput 100 procentimik arnanik Folketingimi sinniisuutitaqarpoq. Ajornartorsiutaava? 

 

Demokraatinuunngitsoq. 

 

Nunani demokratiskiusuni qinersisartut aalajangertarpaat kikkut qinigaassanersut. Tamanna 

ataqqisariaqarparput. Iluaqutaanngilaq inuiaqatigiini eqimattat aalajangersimasut allanut 

naleqqiullugit salliutinniassagutsigit.  

 

Uani oqallissaarummi Inuit Ataqatigiinneersumi kissaatigineqarpoq, arnat qinikkatut sulisussat 

amerlanerusariaqartut, inuiaqatigiit agguataarnerannut naleqqiullugu equngasoqarmat. 

 

Tunngavilersuutigineqartoq atorlugu tikkuarsinnaavara Inatsisartuni inuusuttut 18-niik 30-nut 

ukiullit ikippallaartut. Utoqqalinersiutillit ikippallaarput. Namminersorlutik inuussutissarsiortut 

ikippallaarput. Inuiaqatigiinniittut qassersuugaluarnersut tikkuartorsinnaavagut qinikkanik 

sinniisukipallaartut.  

 

Kisianni imaanngilaq misissuititsilissasugut sulisitsilerlutalu paasiniarlugu sooq 

taamaattoqarnersoq.  

 

Demokraatini tatigilluinnarparput qinersisartut inuit piukkussatik qinertaraat. Tamannalu 

ataqqisariaqarparput.  

 

Taakkuupput uunga oqallinnermut Demokraatini ilanngukkusutagut.  

 

 

 


